
DIE DRUK TE VERLIG

 Here seën jou, Broer.
2 Goeienaand, vriende. Dis ’n voorreg om weer hier terug
te wees, vanaand, by die—by die groot konvensiesaamtrek; ek’s
seker, dit was ’n groot dag vir ons almal. Het ’n wonderlike tyd
gehad vanoggend in gemeenskap rondom die Woord van God, en
saam met die mense by die predikersontbyt. O, ons wens julle
kon almal daar gewees het. Hulle het nie plek gehad, dink ek, vir
die mense nie, maar, om hulle te akkommodeer nie, maar ons het
net wonderlike gemeenskap gehad, en (Dankie.) so ’n wonderlike
tyd onder die broers.
3 Dan was vandag soort van ’n—’n dag vir my gewees om net
baie van my vriende te sien en rond te kuier. En hulle het die
Heilige Gees sien openbaar, enwys, en dinge regmaak.
4 Iemand het my vertel, veronderstel om ’n toutjie hier te lê, of
iets, van ’n—’n babatjie wat ’n waterkop gehad het gisteraand vir
wie daar gebid is. En, o, dit was ’n yslike, groot waterkop, en het
daar agter die gordyn gelê.
5 Toe ons ingekom het, het die klein moedertjie…En ons het
soontoe gegaan, en my net soort van geraak om aan die arme
kleintjie te dink, nie ’n kans nie, net ’n klien dingetjie, en sy
koppie was geswel, yslike groot are wat uitgestaan het, en sy
kennetjie en gesig omtrent so breed, en sy kop omtrent so. En
op een-of-ander manier, net daar gekniel en die gebed van geloof
gebid, en hande op die kleintjie gelê, en die duiwel uitgedaag wat
diewerk gedoen het. Ek het vir diemoedertjie gesê: “Glo jy?”

Sy het opgekyk en sy het gesê: “Ek glo.”
6 Ek het gesê: “Daar het iets met die babatjie gebeur. Nou, ek
wil het jy moet dit weet, jy huis toe gaan,” sy woon nie hier nie,
en ek het gesê: “Wanneer jy by die huis kom, wil ek hê jy moet
die babatjie se kop meet, dan môre weer meet, en as jy nie kan
terugkom nie, stuur dit terug.”
7 Billy het my net so pas, ’n paarminute gelede, vertel dat hulle
die toutjie gebring het, en die babatjie se kop het ’n driekwart
duim gekrimp. Hulle het dit vandag na die dokter toe geneem,
en hulle het dit inspuitings gegee, glo ek, elke dag, en die—en die
dokter het gesê dit het soveel verbeter, hulle het nie meer enige
inspuitings nodig nie. En die groot are wat in sy kop was, het
gesak, nie ’n aar in sig nie.
8 En dit wys net dat Hy lewe. So wonderlik! Ek’s so bly dat
Hy gebed beantwoord, so bly daarvoor. En ons weet net dat
enigiemand wat dit sal glo, net die Here sal glo, dit sal—dit sal
gebeur, dieselfde ding, met jou.

9 Sien, die kop moet, soos dit teruggaan, moet dit sy posisie
inneem soos dit inkrimp. En nou, as die mense hier is wat die
kleintjie het, wel, wees net getrou aan God, en die babatjie sal
nou gesondword. Dis ’n teken datGod ons gebed verhoor het.
10 En ek is dankbaar teenoor God, en ek—ek dank God vir julle,
moeder en vader, en familie, en almal, van die kleintjie. Ek weet
hoe ek sou gevoel het as dit my kind was. En ek—ek kan nie vir
julle s’n voel soos as dit myne was nie, ek sou iets verkeerd sê,
want ek kan dit nie voel nie, maar ek voel wel vir die kind met
my hele hart.
11 Ons net die tyd gehad het, sou ek graag iets wou vertel wat
eenmaal gebeur het in daardie verband, ’n visioen wat nog nooit
gebeur het nie, en dit sal wel nog.
12 Vandag het ek in ’n kamer ingegaan waar daar ’n kosbare
man was, die vader van vyf kindertjies, wat op sterwe gelê het
met ’n yslike groot kanker. En na hom te kyk, het ek…Hy het
gesê: “Die dokter sê daar is niks wat meer gedoen kan word nie.”
En hy het ’n babatjie wat net ’n paar maande oud is, sy vroutjie
wat daar gestaan en kyk het na hom, en ’n aantreklike outjie,
haar man, en die babatjie wat…Ek het hulle nie gesien nie, ek
dink hulle het al die pad van iewers af gekom.
13 So net, jy moet voel vir daardie mense. Ek dink daaraan,
klein kindertjies, vyf van hulle nou, sal sonder ’n vader wees, dis
die werk van die duiwel. So ons…Ek het gesê: “Ek gaan julle,
deur geloof, na God se operasiesaal toe neem, en ek gaan God
se Operasiemes neem, skerper as ’n tweesnydende swaard, ons
gaan reguit af na waar daardie duiwel lê, en hom uitsny met die
Woord.” Ek dink die man het huis toe gegaan, hy was—was…O,
God is so goed. Hywasmy buurman, net waar ek bly.
14 So nou, môre-oggend, as die Here wil, is ek die voorreg gegee,
bo al hierdie goeie predikers en leraars, om die Sondagskoolles
te gee. En as die Here wil, wil ek preek, in die oggend, oor Die
Herstel Van Die Bruidboom. En so, as julle nie in julle eie kerk
is nie, wel, sal ons bly wees om julle hier te hê, nege-dertig, of
watter tyd dit ook al in die oggend is.
15 Dan môre-aand, verwag ons weer dat God die uitermatige
oorvloedige sal doen, bo alles wat ons kan doen of dink. Dan
gaan ons af na Broer Bigby toe, onder in Suid-Carolina, vir twee
aande,Maandag enDinsdag, en dan van daar af, sal ons danmoet
huis toe gaan, om na die Cow Palace aan die Weskus toe te kan
gaan, waarnatoe ons volgende gaan.
16 Nou net voor ons die Woord nader, laat ons die Outeur nader,
terwyl ons net ons hoofde ’n oomblik buig vir gebed. Ek wonder,
vanaand, met ons hoofde gebuig, en ek vertrou ons harte is ook in
Sy Teenwoordigheid, hoeveel hierbinne iets op jou hart het wat
jy wil hê God moet jou onthou? Lig net jou hand op en sê: “God,
onthoumy.” Dis amper ’n honderd persent.

17 Hemelse Vader, dis so goed om na die lewende God toe te
kom, in die wete dat Hy ons groot Raadsman is, die Vredevors,
die Sterke God, Ewige Vader. En ons kom in Sy Naam vanaand,
voor die Troon van Sy genade, om te vra vir al hierdie hande wat
opgegaan het. Onder die hand, in die hart van die die mens, het U
geweet wat daar was, Vader. En dit wys net dat hulle ’n behoefte
en ’n geloof het, of hulle sou nie hulle hande opgesteek het nie,
maar hulle glo, Here, dat die groot Onsigbare Een by ons is. Hulle
glo dat U hulle hand sou sien en hulle versoek sou ken, en ek’s
seker U het, Here, en agter daardie versoek was ’n gebed, en ek
lê myne by hulle s’n op U altaar, en bid, Here, dat U ieder en elk
van hulle sal beantwoord.
18 Ek bid vir al die predikers hier, hulle gemeentes. En ons
is alreeds dankbaar, Here, vir die getuienisse, van daardie een
aand van gebed vir die siekes, wat begin inkom het. En die
babatjie, Here, o, ’n getuienis vir die geneesheer. Christus is die
Hoofgeneesheer, Hy genees al ons siektes, ons is so dankbaar
daarvoor.
19 Nou, Hemelse Vader, ons bid dat U sal voortgaan om met die
familie te wees, sal wees met almal vir wie daar gebid is, en hulle
net nie senuweeagtig en ontsteld sal laat wees nie, maar net te
laat wag, en onthou dat “Vra, en dan net te weet dat dit gegee sal
word,”God het so gesê, so dit kan nie faal nie. Skenk dit, Here.

Seën UWoord vanaand, soos ons Dit lees, en die konteks van
die Skrif vir ons gegeemagword in die krag en die demonstrasies
van die Heilige Gees.
20 Ons wanneer ons vanaand vertrek, om na ons verskillende
huise en woonplekke toe te gaan op hierdie tyd, bid ek dat dit
in die strate en in die motors vertel sal word, soos hulle wat van
Emmaüs af gekom het. Toe hulle vir Jesus gesien het, wat Hy na
die opstanding gedoen het, geweet het dat Hy presies dieselfde
ding gedoen het na die opstanding wat Hy voor die kruisiging
gedoen het, hulle het geweet dit was Hy, want niemand kon dit
so doen nie, en hulle het gesê: “Was ons harte nie brandende in
ons nie?”
21 Gee, vanaand, dat die Heilige Gees, die herrese Christus,
met elke hart sal praat, en mag Hy optree en vanaand die dinge
doen, wat Hy voor Sy kruisiging gedoen het, dat die Kerk nog ’n
versekering kan hê dat Hy opgestaan het uit die dood en vir ewig
lewe. Ons vra dit, in Sy Naam. Amen.
22 Ek het vanaand twee Skrifte, in gedagte, julle aandag op wil
vestig, een van hulle is Spreuke, 18de hoofstuk, 10de vers, die
ander een is Jesaja 32:2. En in Spreuke, die 18:10, wil ek graag
hierdie lees:

Die Naam van die HERE is ’n sterk toring: die
regverdige hardloop daarin en is beskut.

23 En in Jesaja, die 32ste hoofstuk van Jesaja, en vanaf die 1ste
en 2de vers:

Kyk, ’n koning sal regeer in geregtigheid,…’n prins
sal heers volgens reg.
En elkeen sal wees soos ’n toevlug teen die wind,

en ’n skuiling teen die stortreën; ’n stroom…soos
waterstrome in ’n dor streek, soos die skaduwee van ’n
swaar rots in ’n land wat versmag.

24 En ek haal ’n konteksie hieruit wat ek vanmôre by die
predikersontbyt sou gebruik het, net ’n konteksie wat ek wou…
gedink het ons almal kon help, omdat ek dink dat dit gepas is, ek
noem dit:Die Druk Te Verlig.
25 Ek het gedink, dat, julle weet, ons in ’n dag lewe waar daar
’n klomp druk is, en ek probeer altyd aan iets dink wat die mense
sal helpwat na dieWoord kom luister. As ek net hier staan en…
26 Ek is nie welsprekend nie, ek—ek is nie ’n geleerde persoon
nie, en ek het geen geestelike opleiding nie, daarom is die enigste
dingwat ek kan doen, is om te studeer en te bid, en net die leiding
van dieGees te volg, omGod te vra om iets vir ons te doenwat ons
sou help. Dis waarom ons almal hier is vanaand, nie om gesien
te word nie, maar om gehelp te word, en dis ons doel, dis wat die
doel is van die konvensie, is om te wees, is om iemand te help, die
lewe ’n bietjie makliker te maak.
27 En hierdie groot dag waarin ons lewe, waar daar soveel druk
is, alles blykbaar onder druk is. So ’nmoeilike tyd, almal jaag net
so vinnig as wat hulle kan gaan, in die straat af teen negentig myl
per uur deur elke spoedsone, as dit twintig is, ry hulle in elk geval
negentig. Behoort dit nie te doen nie, Christene moenie, hulle
moet vir Ceasar geewat Ceasar toekom; virGodwatGod toekom.
Maar hier gaan ons, net so vinnig aswat ons kan, jaag net…
28 En ons is so senuweeagtig, ek glo nie regte Christene doen
dit nie, maar baie van hulle steek net een sigaret na ’n ander
op. Wat makeer? Dink julle dit help julle? Dit maak julle net
meer senuweeagtig, maar julle doen dit. Die dokters sal artikels
skryf, en hulle in die—die tydskrifte plaas, en gesê: “kanker by
die wavragte,” wat julle vertel hoe gevaarlik dit is om hulle te
rook, maar julle doen dit in elk geval. Wat makeer? Julle probeer
die druk verlig.
29 Ons vind datmense drink.Gaan uit, hardloop rond, fuif rond,
en probeer dit danwegdrink. Ek reken dis die dingwat hulle dink
hulle moet doen. Dit verlig nie die druk nie, dit verhoog die druk,
besig met die verkeerde ding, verkeerde manier.
30 Dan sal hulle uitgaan en alles doen wat hulle kan doen, of
dit nou reg of verkeerd is, en—en sondig, en probeer wegkruip
daarvan, en—en dink julle doen iets groots. Wat probeer jy doen?
Jy probeer wegkruip vir iets, jy weet jy’s verkeerd. Niemand kan

verkeerd doen sonder om te weet hy doen verkeerd nie. Einste
natuur in hom, al is hy ’n gevalle man, is hy ’n gevalle seun van
God, is daar iets in homwat vir hom sê hy is verkeerd.
31 Geen man kan met ’n ander man se vrou uitgaan sonder om
te weet hy’s verkeerd nie, geen man kan dronk word sonder om te
weet hy’s verkeerd nie, geen vrou kan onsedelike klere dra sonder
om te weet dit is verkeerd nie, julle kan nie daardie dinge doen
nie; maar wat doen julle? Julle probeer ’n druk verlig, heeltemal
verdraaid, opgewen.
32 Dis net eenvoudig ’n neurotiese eeuwaarin ons lewe, dis die—
dis die tyd waarin ons lewe, druk.
33 Ek het, hier nie lank gelede nie, gepraat oor, om in Afrika te
wees en ’n lammetjie dop te hou buite waar die inboorlinge ’n
kraaltjie gehad het, en hulle sou die kleintjie uitlaat, en hy het
gewei, en meteens het hy baie senuweeagtig geraak, en ek het
gedink: “Wat makeer die ou kleintjie?”
34 Maar terwyl ek gekyk het, hy kon dit nie sien nie, maar
in die verte was daar ’n yslike groot geel-maanhaar leeu, wat
nadergesluip het in die gras, hy het die lammetjie geruik en was
op pad na hom toe. Sien, hy was net senuweeagtig, hy het nie
geweet hoekom nie; partymaal noem ons dit voorgevoel. Nou, die
rede waarom hy senuweeagtig was, hy het nie die leeu gesien nie,
maar net iets, hy het geweet die doodwas baie naby.
35 Die wêreld blyk in daardie selfde toestand te wees, weet dat
iets baie naby is, iets gereedmaak om te gebeur, dit bou ’n druk
op, natuurlik, vir die sondaar, maar die Christen, wat geleer is in
die Woord, behoort te weet dat dit die Koms van die Here is. Dit
behoort ’n wonderlike gejubel in die Christen op te bou, in die
wete dat die einde naby is.
36 Iemand het, nie lank gelede nie, vir my gesê, hy het gesê:
“Broer Branham, jy—jy maak die mense bang wanneer jy praat
van: ‘Hy kan binne die volgende uur kom.’”
37 Ek het gesê: “Watter mense bangmaak? Nie Sy mense nie.”
Sien? Dis die grootste noot wat ons kan blaas, dis waarna ons
soek: “Kyk, die Bruidegom kom.” Wel, dis waarvoor ons lewe,
dis die uur waarvoor ons almal lewe, ek weet niks kan groter
wees as daardie uur nie. Maar vir die sondaar, natuurlik, is dit ’n
verskriklike ding.
38 Ek het op ’n keer gepraat, ek’s in en uit verskillende plekke,
om te preek, maar iewersmoes ek hierdie opmerking gemaak het,
mag hier gewees het, maar wanneer daar ’n storm opkom oor ’n
—’n dorre land, en ons kan daardie koel bries voel, weet ons dat
daar reën op pad is. Dit behoort ons bly te maak om in te asem,
want daardie lug het deur die reën gekom, en dis net die voor-
aankondiging van die komende reën.

39 En wanneer Christene die ding vandag sien gebeur wat
gebeur, is dit die voor-aankondiging van die Koms van die Here.
Ons kan die bries daarvan voel, dis so naby. Wat ’n verfrissende
gevoel vir diegene wat nie bang is vir ’n storm nie, om ’n
woonplek te hê!

Ja, drink, wegkruip, bou die druk op, dit verlig dit nie.
40 ’n Paar dae gelede was ek in ons stad, en ons pastoor…
Ek het na hom gesoek, hy’s veronderstel om hier te wees, Broer
Neville, goeie broer, ons is lief vir hom daar onder by ons. En hy
was ’n Metodis, van die Metodiste skool af gekom. En hy het my
uitgenooi, omtrent twintig jaar gelede, om een aand vir hom te
preek onder by die Metodiste kerk in ’n stad onder ons. En daar
gestaan en preek en praat met hom, ek het teruggekom, ek het
vir die kerk gesê: “Weet julle wat? Ek gaan hom een van hierdie
dae doop, en God gaan vir hom die Heilige Gees gee.” En Hy het,
nou’s hy die pastoor daarbo.
41 Hy was nie siek nie, hy was net so moeg hy nie verder kon
gaan nie, en ek het my afsprake probeer nakom, ek het net,
party van syne gekry. Die kantoor het gebel en gesê: “Gaan na
die hospitaal toe, vir ’n sekere-sekere vrou.” Broer Neville sou
omtrent dertig myl soontoe moes ry, of, twintig myl soontoe,
twintigmyl terug. “Gaanmaak hierdie sekere-en-sulke besoek.”
42 Ek het uitgegaan na die hospitaal, en hulle het vir my die
dame se naam gegee, en haar…Ek…Gesê: “Is veronderstel
om,” het hulle gedink: “op ’n sekere vloer te wees.” Dit was op die
derde vloer van die hospitaal, ek het uitgestap by die hospitaal
en begin afgaan.
43 Daar het ’n verpleegster daar gestaan met ’n maskertjie wat
afgehang het, ek het gesê: “Goeienaand,” en sy het nie ’n woord
gesê nie. En ek het gesê: “Kan jy vir my sê waar, of hierdie dame
in hierdie plek is of nie?” Ek het gesê: “Hulle het vir my gesê sy
moes in kamer 331 wees.”

Sy het gesê: “Gaan, kyk dan!”
Ek het gesê: “Dankie. Ja, Mevrou.” Druk.
Ek het afgegaan na die kamer toe, en daar was omtrent vier

mense daarbinne, en ek het gesê: “IsMev.So-en-so hier?”
“Nee, meneer, sy is nie.”

44 Wel, ek het gedink miskien het hulle bedoel 231, so ek het na
231 toe gegaan, of, ek bedoel 321, in plaas van 31, hulle het niks
van haar af geweet nie. Ek het weer opgegaan, en daar het toe
’n doktertjie daarbo gesit, baie…as ek ooit ’n man gesien het
wat net so breed is as wat hy lank is, was dit daardie kêreltjie,
en hy het geskryf, en ek het verbygekom, opgekyk, hy het soort
van sy wenkbrou opgelig en gekyk, ek het gedink: “Ek beter niks
sê nie.” So ek het opgegaan. Ek het gesien hulle was, om een of
ander rede, almal onder druk.

45 En so, het ek gedink miskien mag dit op die tweede vloer
wees, in plaas van die derde, so ek het afgegaan na drie, uh,
derde, of, tweede vloer, en ek het na die verpleegster daar gegaan,
en ek het gesê: “Dame, ek’s ’n bietjie verward, ek probeer ’n
siekte-besoek doen, ek’s ’n prediker.” Ek het gesê: “Kan jy vir
my sê of hierdie dame is in…hulle het gesê 331, maar miskien
was dit 231.”

Sy het gesê: “Gaan vind dan uit.”
En ek het gesê: “Ja,Mevrou. Dankie vir jou inligting.”
Ek het soontoe gegaan, en hulle het gesê: “Nee, sy is nie

hier nie.”
46 So ek het teruggekom, en ek het weer teruggekom, en ek het
gedink: “Wel, ek sal weer boontoe gaan.” Ek het weer opgegaan
na die derde vloer, en ek het begin afgaan, ek het gedink dat
dit kon wees in, dit miskien 320 was, of—of iets. Wel, ek kon
nie vind waar 320 was nie. En so, het hierdie doktertjie in die
gang afgekom met sy stetoskoop, hulle rondgeswaai, en ek het
verbygeloop, en en ek het gesê: “Goeienaand, meneer.” Hy het
nie ’n woord gesê nie. Ek het gesê: “Kan jy vir my sê waar twee,
of, 320 is?”

Hy het gesê: “Hierdie kant toe, en daardie kant toe.”
Ek het gesê: “Dankie vir jou inligting.”

47 Wat is dit? Druk. Ek het weer afgegaan na die toonbank toe,
en daar was ’n ander verpleegster, ek het gedink: “Ek sal dit nog
een keer probeer.” Ekwas al ’n bietjie onseker teen daardie tyd en
’n bietjie huiwerig om te vra, en ek het gesê: “Dame, kan jy my ’n
bietjie inligting gee?” En ek hetweer daardeur gegaan vir haar.

En sy het gesê: “Net ’n oomblik, Eerwaarde, ek sal op die
kaart kyk.”

Ek het gedink: “PrysGod!” Ek—ek het bietjie druk verlig.
So sy het afgekyk, sy het gesê: “O, sy is geskuif, sy’s oorkant

in kamer so-en-so.”
Ek het gesê: “Baie dankie.”

48 Sien, vol druk, dokters is so, verpleegsters is so; sielkundiges
dokter sielkundiges. Sien? Druk, iets verkeerd. Lyk skynbaar
net so vreemd, die hele wêreld wat êrens heengaan. Die
senuweeagtiges wat die senuweeagtiges dokter.
49 Maar julle weet, in dit alles, het die dokters nie die antwoord
nie, die hospitaal, die medici, hulle het nie die antwoord nie,
want hulle is ook senuweeagtig. Maar daar’s net Een wat die
antwoord het, dit is God, Hy het die antwoord.
50 Daar was maar nog altyd spanning onder mense. In die Ou
Testament, toe Israel oorgekom het na Palestina en die land
beërwe het, het Josua huise gebou wat die “huis van toevlug”
genoem is. Dis waarnatoe die mense kon gaan as hulle iemand

doodgemaak het, of hulle vyand hulle agtervolg het, kon hulle na
hierdie huis, of, toevlugstad toe gaan, en kon by die poort staan
en hulle saak bepleit. En nou, as hulle dit met opset gedoen het,
wel, dan was daar geen hoop vir hulle nie.
51 Dis net soos vandag, die mens is aan die vlug, en vanwat vlug
hy weg? Wat is fout met hom? Hy het geen rus nie, hy gaan net
aan soos ’n mal man.
52 En in hierdie Ou Testament, as hierdie man hierdie opsetlik
gedoen het, dan het hy geen kans gehad nie, maar as hy dit nie
opsetlik gedoen het nie, dit per ongeluk was…En daar’s soveel
mense vandag wat per ongeluk, hulle bedoel nie om verkeerd te
doen nie, nou, daar’s ’n hoop vir daardie persoon. As jy wil hê…
As jy verkeerd doen en jy bedoel nie om verkeerd te doen nie,
is daar ’n kans vir jou, is daar ’n plek vir jou. Maar as jy net
moedswillig opsetlik sondig, en nie ’n toevlugsoord wil hê nie,
dan is daar niks vir jou nie.
53 Wanneer hierdie man in die Ou Testament, sy agtervolgers
agter hom aan was, en die familie van hierdie mense geweet het
dat, as hulle hom ooit kon vang, hulle hom sou doodmaak, want
die wet was “tand vir tand en oog vir oog,” so hulle het ’n reg
gehad om hom dood te maak, omdat hy verkeerd gedoen het, en,
as hulle hom ooit ingehaal het.
54 Natuurlik, was hy onder druk en sou hy vir sy lewe vlug, en
hy kon na hierdie plek toe gaan, of, toevlugstad. En wanneer hy
daar gekom het, en as hy ingegaan het en hy vir hulle ’n leuen
vertel het by die poort, kon die een wat agter hom aan was, hom
komwegsleep van die altaar af en homdoodmaak.Maar hulle…
Hy kon sy saak bepleit, en as hy nie bedoel het om dit te doen nie,
dan moes die agtervolgers by die poort stop, hulle kon nie verder
gaan nie.
55 Ek’s so bly, vandag, dat daar ’n toevlugsoord is, waar al
hierdie gejaag, en gedrang, en verdringing, ons die druk kan
verlig, en ingaan, uit dit alles uitkom.
56 Mense bang vir atoombomme, hulle is bang vir uitval. Toe
ek julle stad hieronder genader het, hieronder in hierdie staat,
yslike groot borde op: “Waarskuwing,” “Uitval.” Almal is bang,
probeer afgrawe in die grond omweg te kom daarvan. Julle weet,
julle hoef net so ver af te gaan soos tot op julle knieë, julle sal
beslis daarvan wegkom, as julle—as julle net so ver val. Jy hoef
nie ’n mol te wees, om onder die grond in te gaan nie, gaan net na
julle knieë toe, julle hoef nie verder af te gaan nie.
57 Nou, maar hierdie man wat kom, moet eers gewillig wees
om—om die toevlug te aanvaar. Nou, as hy nie omgee vir die
toevlug nie, is daar geen plek vir hom nie, maar as hy gewillig is
omdie toevlug te aanvaar, dan is daar ’n plek voorsien vir hom.
58 En so is dit vandag. As jy siek is, die dokter sê: “Jy gaan
sterf,” dieselfde ding wat van daardie baba gesê is, uh-huh,

ander, kanker, wat dit ook al is, en nou, as jy nie glo in Goddelike
genesing nie, wel, dan weet ek van geen plek vir jou om na te
gaan nie, maar as jy glo dat daar ’n fontein oop is, as jy glo
daar is ’n Plek, dan kan ek jou vertel waar daar ’n Toevlug is,
’n Toevlugsoord. Niemand wil sterf nie, niemand wil nie, jy wil
lewe, en daar is ’n Toevlugsoord vir jou. God het ’n Plek vir jou
voorsien, ’n Toevlugsoord waar jy jou bekommernisse kan verlig,
jou spanning kan verlig, en veilig wees.
59 Nou, hy moet wil bly in hierdie toevlug. Nou, wanneer hy
daar inkom, hy nie…moenie kla nie. Hy moenie daar inkom en
rondloop, sê: “O, ek wens ek was hier uit,” nie. As hy dit doen,
word hy uitgesit.
60 Julle weet, vandat ek in my Here ingekom het, het ek—
ek Hom so lief, ek wil nooit uitgaan nie. Ek—ek…Daar’s iets
omtrent hierdie verlossing, dat vandat ek in Hom ingekom het,
Hy my Verlossing is, en toe ek in Hom ingekom het, wou ek nog
nooit uitgaan nie. Ek het geen klagtes nie. As ek weet ek sou
uitgesit word, dan sou ek ’n klagte gehad het. Maar ek het geen
klagtes nie.
61 Ek het Hom lief, ek is lief vir Sy gemeenskap, ek is lief
vir hulle wat dieselfde Toevlug aanvaar het, ek is lief om
gemeenskap te hou met hulle wat in hierdie Toevlug is. Sulke
wonderlike gemeenskap rondom dieWoord vanGod!
62 Hy moenie wil uitgaan nie, want buite sal hy sterf, binne is
hy lewendig. Amen. Ek’s so bly dat ek binne is. O, dis so goed om
Hierbinne tewees, want jy’s veilig van die dood. Die dood kan jou
nie aanraak in Christus nie, Hy is lewendig, en dis so wonderlik
dat ons Daarin gedoop is, ek’s so dankbaar Daarvoor, ’n doop in
die Toevlug.
63 Dan wanneer jy in die toevlug is, die een wat agtervolg het,
hy moet by die poort stop, want die een wat hy agtervolg het, is
veilig. So maak nie saak hoe vinnig hy hardloop nie, wanneer hy
in die toevlug inkom, kan hy net gaan sit en die stoom afblaas, dis
al, dit afblaas. Hy’s veilig, hy hoef nie meer bekommerd te wees
nie, dan is hy aan die binnekant, die hekke is gesluit agter hom.
64 Ek’s so bly dat ons dood kan wees, en ons lewe verborge is in
God se Toevlug, veilig vir altyd. Die digter het gesê:

Ek het my siel geanker in die hawe van rus,
Ek sal nie meer die woeste seë bevaar nie;
Die storm kan waai oor die wilde, stormagtige
diepte,

Maar in Jesus is ek veilig vir altyd.
65 Dis branders kan slaan, en dreun, en siekte kan kom, die
dood kan kom, of enigiets anders, maar jy’s veilig vir altyd.
Christus, ons Toevlug, God voorsiende, veilige Plek. Christus
is die enigste Plek van veiligheid vir hulle wat wil lewe. Hy
is die enigste Een wat Ewige Lewe het, daar’s geen kerk,

geen denominasie, geen president, geen koning, geen pous, geen
biskop, geen prediker, geen niks wat jou veiligheid kan gee
behalwe Jesus Christus nie, Hy is die enigste Plek wat jou
veiligheid kan gee, enHy is God se voorsiende Veiligheid.
66 O, ons kan hierdie voorsien en daardie voorsien, en dit sal val,
maar wanneer God enigiets voorsien, is dit Ewig. En dis God se
voorsiende weg vir ons veiligheid: in Christus. Ek hou daarvan.
Wanneer jy in Hom is, wanneer probleme kom, soos siekte, of
bekommernis, teleurstellings: “Hy het ons droefheid gedra, deur
Sy wonde het daar vir ons genesing gekom.” Alles wat ons nodig
het vir die res van ons reis, is net hier in die Toevlug.
67 Hoe kom ons in hierdie Toevlug in? “Deur een Gees word ons
almal gedoop in hierdie Toevlug,” en word ons ’n lidmaat van
hierdie Toevlug. Ons is ’n burger van hierdie Koninkryk met ons
groot Voorsiener by ons, wat alles voorsien wat ons nodig het.
Vertrou net Sy Woord, en ons, terwyl ons Hierin is, is ons in Sy
Teenwoordigheid; ek hou daarvan.
68 Nou, ons hoef nie haastig te wees, en te stoei, en soos die res
van die wêreld te maak nie; raak stil. Wat is fout met Christene?
Die gees van die wêreld vandag is neuroties, maar dis nie die
Gees van Christus nie. Het julle Hom al ooit ontsteld sien raak
oor iets? Net so kalm as wat Hy kan wees, Hy het presies geweet
waarHy gestaan het. O, watter blye versekering is dit!
69 Net soos ’n baba, om jou vertroue in Hom te plaas, en Hom al
jou sorge te laat neem, want Hy gee om vir jou. Moenie enigiets
daaraan probeer doen nie, Hy sal dit alreeds doen, Hy het belowe
Hy sou dit doen. Dis Sy besigheid, solank jy daarmee lol, wel, dan
kanHy dit nie kry nie, maarwanneer jy dit los en dit vir Hom gee,
sal Hy dit vir jou hanteer. Ja, meneer. O, ek hou daarvan. Watter
volmaakte kalmte behoort ’n Christen te hê.
70 Kom ons kyk nou na Israel net vir ’n voorbeeld. Nou, ek het
myself belowe om nie vanaand vir ’n lang tyd hier te bly, by die
platvorm, soos wat ek gedoen het nie. Kom ons kyk na Israel, die
nag van die Pasga onder in Egipte. Dit was die verskriklikste nag
wat Egipte ooit gesien het, die nag van die Pasga. Die doodsengel
was in die land, krete het van oral af gekom, mense wat in die
strate geskreeu het, moeders wat hulle hare getrek het, hulle
jongste…hulle oudste kind het pas gesterf, groot, swart vlerke
van die doodsengel het deur die land gesweef.
71 Maar Israel kon net so kalm sit as wat hulle kon wees.
Hoekom? Hulle was mense net soos die Egiptenare, maar hulle
het gewandel in God se voorsiende weg. Hulle het God se
toevlugsweg aanvaar, hulle het die bloed aan die deur gewend.
En solank hulle in hierdie weg gewandel het, God se voorsiening,
hoef hulle hulle nie te bekommer het oor enige soort doodsengel
of enigiets anders nie, want hulle was…het die belofte van God
gehad dat die doodsengel by hulle sou verbygaan.

72 Ek kan ’n klein seuntjie sien terwyl hy by die venster uitkyk,
en hy hardloop terug na sy pa toe, wat die Boekrol daar sit en
lees, en sê: “Pappa, klein Johnny Jones onder in die straat, saam
met wie ek gespeel het, hy’s dood, sy ma is in die straat. En ek
het gekyk, en die groot vlerke van die moordenaar is op pad
hiernatoe!” Ek kan die ou pa, net so kalm, na die seun sien kyk.
En hy het gesê: “Pappa, ek’s jou eersgeborene, en ons huis is
volgende.Hoe kan jy so sit, terwyl jyweet ek’s die volgende een?”

Ek kan die ou pa die Boekrol sien neersit, die klein seuntjie
aan die hand neem, na die deur toe stap, en gesê het: “Sien jy
daardie bloed?”

“Maar pappa, watter krag het daardie bloed teen daardie
groot, swart vlerke van die dood?”

“Seun, dis God se belofte dat Hy: ‘Wanneer Ek die bloed sien,
sal Ek by jou verbygaan.’ Die enigste ding wat ons moet doen, is
om dit aan te wend.”
73 Nou, daar kon ’n—’n vaatjie bloed by die deur gestaan het,
en as dit nie aangewend is nie, sal dit nie werk nie, dit moes
aangewend word op God se voorsiende weg. Dis dieselfde wat
dit vanaand is. Jy wend nie die Bloed aan deur daaroor te praat
nie, jy wend die Bloed aan deur dit te aanvaar, en te kry, op die
deurpos van jou eie hart, dan is jy vry.
74 Die ou pa was nie bang nie, ek kan hom hoor sê: “Seun, gaan
sit net, verlig die druk. Niks gaan ons skaad nie,” net so kalm as
wat hy kon wees: “Hy het belowe dat Hy, wanneer Hy daardie
bloed sien, dat Hy sou verbygaan.”
75 Hyhet gesê: “Ek het elke instruksie gevolgwat dieWoord van
die Here, wat na die profeet toe gekom het, vir ons gesê het om
te doen, ek het daardie instruksie gevolg net soos die profeet vir
ons gesê het om dit te doen. En ek weet dat God met die profeet
is, want hy is God se man, en die Woord van die Here kom na
ons profete toe, en daarom het hy vir ons gesê om hierdie bloed
aan te wend. Hy het SO SPREEKDIEHERE gehad, en ek het dit
gedoen, en ek glo dit, en ek berus daarin.” Halleluja!
76 Hulle mag wil hê jy moet hierby aansluit en daarby aansluit,
dis alles reg, maar vir my, ek wil net die Bloed aangewend hê,
aangewend volgens die instruksie. As julle net dieselfde ding nou
sou doen, dan kan julle gaan sit en die stoomafblaas. Ja,meneer.
77 Maar die mense van hierdie dag, hierdie onseker eeu,
hardloop van een kerk na die ander, een denominasie na die
ander, en maak bekeerlinge, o, goeiste, alles. Wat doen hulle?
Hulle bou net ’n druk op.
78 ’n Sekere kerk kan ’n diensie hou, en—en daar kom ’n
prediker daar, en hulle neem hulle brief van hierdie kerk af, en
neem dit oor na daardie een toe. ’n Ander een kom verby, hou ’n

ander soort diensie, en hulle neem dit van daardie kerk af oor na
hierdie een toe hier, dra dit net rond.
79 Waarom neem julle nie net die Lam se Bloed en wend dit aan
op die manier wat God gesê het om dit te doen nie? Dan hoef julle
nie met die brief te lol: “Is hierdie reg of is daardie reg nie?” God
is reg. En as jy die toepaslike Bloed aan jou hart het, dan is jy reg
met God.
80 Bou druk op, wat laat hulle dit doen? Omdat hulle Hom
verlaat het, hulle Sy Woord verlaat het, hulle geloofsbelydenisse
en al hierdie dinge aanvaar het, leerstellinge, weggekom het van
die Woord. “Die Woord van die Here is ’n…Naam van die Here
is die sterk Toring, die regverdige vlugDaarin, en is beskut.”
81 Die ding is, ons probeer nie in die Naam van die Here invlug
nie, maar ons probeer in die naam van die kerk invlug, en
dis hoekom ons dit uitsweet, maar, en die heeltyd druk opbou,
omdat ons nuwe denominasie het, iets nuuts, en ons gaan voort
daarmee, en voor jy jou kom kry, is ons hoog opgebou, en weet
nie waar ons staan nie.
82 Maar: “Die Naam van die Here is ’n sterk Toring, die
regverdige vlug Daarin, en is beskut.” Dit is die toevlugsoord, jy
sluit nie Daarby aan nie, jy word Daarin gebore; jy neem nie ’n
brief Soontoe nie, jy word ingewy deur die Heilige Gees, want jy
word besny van die dinge van die wêreld, en hulle is dood, agter
jou, en jy het opgestaan saam met Hom in die…Sy opstanding
as nuwe skepsels in Christus Jesus.
83 Hulle het die Woord verlaat. Wanneer jy net het, by ’n
—’n kerk aansluit, wel, natuurlik, kan jy ’n druk opbou, maar
wanneer jy gebore is in dieKoninkryk vanGod, is die drukweg.
84 Kom ons kyk, o, ja: “Sy Naam is ’n Toring,” ’n groot, sterk
Toring, ’n Toevlug. So ’n Toring dat, wanneer ons Daarin inkom,
Hy ons hierdie versekering gee: “Vra die Vader enigiets in hierdie
groot Naam van die Toring, dit sal vir julle gegee word.” Hou dit
dop, komDaarin, wordDaarin gebore, vra dan die Vader enigiets
wat jy wil in daardie Naam, en kyk hoe Hy dit eer.
85 Wat ’n troos is dit in hierdie uur, dat wanneer die mense
van die wêreld, kerklidmate, wat hardloop van plek tot plek om
’n toevlug te vind, en hulle sê, wel, hierdie een sal sê: “Wel, jy
moet ons geloofsbelydenis opsê,” hierdie een sê: “Jy moet by ons
kerk aansluit,” maar vir daardie gelowige wat kalm in Christus
inkom, en die Heilige Gees ontvang, en die einste belofte vanGod
onder hulle gemanifesteer sien word. Hulle hoef nie te hardloop
van hier na daar nie, hulle kan net die stoom afblaas. Dis reg.
Gaan sit, dis alles verby, het dit dan gemaak. Verlig die druk,
want jy hoef nie meer te gaan hardloop van kerk tot kerk nie,
want jy is Daarin.
86 “Die Naam van die Here is ’n sterk Toring, wanneer die
regverdige Daarin vlug, is beskut.” Watter soort Toring? Dit is ’n

Toevlugstoring waar ons daarin kan gaan, en dat…Die Woord,
die Here is die Woord: “In die begin was die Woord, en die Woord
was by God, en die Woord was God. En die Woord het vlees
geword en onder ons gewoon.”
87 Weer: “As julle in My bly,” die Toring: “My Woorde in julle
bly,” nou, dis wanneer jy aan die binnekant is, nie wanneer
jy daarbuite is en inkyk nie, maar wanneer jy Hierbinne is en
uitkyk. Sien? Wanneer…“As julle in My bly, en My Woorde
in julle bly, kan julle vra wat julle wil, en dit sal vir julle
gedoen word.”
88 Nou, as julle nie glo dis die Waarheid nie, kom eenkeer in en
vind uit. Kom in en raak tevrede met wat die Heilige Gees doen,
moenie fout vind daarmee, om weer te wil uitgaan nie, kom net
in en bly by Hom.
89 Die Naam van die Here, die Bybel het gesê: “En wat julle
ook al doen in woord of daad, doen dit alles in die Naam van
die Here.” Dis reg. En die Bybel het gesê: “Daar is nie ’n ander
Toring onder die Hemel waardeur julle gered moet word nie,”
nie ’n ander toring, naam, nie ’n ander toevlug, of kerke, of
organisasies, of verenigings nie. Hulle is almal, goed, ek het niks
teen hulle nie, hulle doen ’n wonderlike werk, maar wanneer dit
by verlossing kom, is daar nie ’n ander naam gegee onder die
Hemel, behalwe hierdie grootNaam van Jesus Christus nie.
90 Dit beteken nie net om Dit te noem nie, dit beteken om
Daarin in te kom, Daarin te wees. Ons word Daarin ingedoop
deur een Gees. Een Korinthiërs 12: “Ons word almal gedoop in
een Liggaam,” wat Christus Jesus is. Amen. Ek hou daarvan.
Dis ’n groot…was ’n groot ding vir my. Dan, terwyl ons in
hierdie groot Toring is, die gemeenskap wat ons het, is dit nie
wonderlik om gemeenskap met Christus te hê nie? Wat meer kan
ons voor vra?
91 Nou, Jesaja het Hom beskryf as ’n groot Rots in ’n land wat
versmag. Dis hierdie land, ’n land wat versmag, of ’n vermoeide
tyd. Ons lewe in ’n vermoeide tyd, wanneer mense gate onder
hulle huise probeer grawe, ’n groot tenk daarin sit.
92 Wel, weet julle nie dat as ’n atoombom ooit hierdie plek
opblaas, wel, dit so diep onder die grond sal ingaan dat dit
elke been in jou liggaam sal breek nie? En wel, party van
daardie bomme sal ’n gat skiet van ’n honderd-en, of, ’n
honderd-en-vyftig, tweehonderd voet, miskien, diep, en alles
bogronds doodmaak vir—vir ’n honderd-en-vyftig, tweehonderd
myl rondom dit. ’n Gat twee of driehonderd voet diep skiet,
miskien, en—en vir ’n honderd myl in omtrek, net alles neem en
dit net verander in vulkaniese as. As jy tot reg in die middel van
die aardewas, in die vulkaniese, sou dit jou steeds doodmaak.
93 Jy kan dit nie ontsnap nie, net opwaarts, wegkom daarvan.
Ja, meneer. Hoe gaan jy op? Gaan eers af. Dis reg. Hoe? Gaan af,

bely jou sondes, glo in die Here Jesus Christus, word begrawe in
die doop saam met Hom, en staan op in Sy opstanding, met die
Heilige Gees wat jou oplig bo die sorge, en bekommernisse, en
ongeloof van die wêreld. Ja, dis reg. “Die Naam van die Here is ’n
sterk Toring, ’n swaar Rots in ’n landwat versmag, die regverdige
vlugDaarin, en is beskut.” Hoe onsGod dank daarvoor!
94 Ek het gelees, nie lank gelede nie, en ek hou van lees
van wildlewe; ek was vir jare ’n bewaringsbeampte, en ek het
wildlewe bestudeer.
95 Meeste van julle weet van ’n—’n—’n geweer van my wat
opgeblaas het, nou die dag, as dit nie vir God was nie, sou dit
my doodgemaak het. Nou, ek wil net graag iets daaroor sê. Dit
was te veel druk, dis wat dit gedoen het.
96 Laat ek vir julle ’n lessie hier gee. Julle weet, die geweer was
nie oorspronklike Weatherby geweer nie. Soos ek gesê het dat ek
vriende gehad het wat vir my een sou gekoop het, ek wou altyd
een hê, maar ek—ek—ek wou nie dat hulle dit doen nie, want dit
kosmeer as enige ander geweer. En ’n gaweChristen sakeman het
virmy seun ’nmodel 70Winchester gegee, en Billy is linkshandig,
en dis ’n regshandige slot, en hy kon dit nie gebruik nie. So ek
het vir hom my ou Savage .300 gegee, en ek het sy geweer gevat,
want ek is regshandig. En so toe, dit was ’n .257 Roberts, vir julle
broers wat handlaai en gewere ken.
97 En toe het ’n—’n vriend van my gekom, gesê: “Broer
Branham, jy wou nooit dat ons vir jou ’n Weatherby koop nie.
Nou, Weatherby kan daardie uitboor, en dit ’n Weatherby maak
teen net ’n geringe koste, sal jou dertig dollar kos, my omtrent
tien of vyftien gekos.” Gesê: “Laat hulle dit uitboor, laat ek dit
vir jou laat doen.”
98 Wel, hy’s so ’n wonderlike broer, ek het gesê: “Gaan voort,
neem dit.” Wel, hy het gegaan en dit uitgeboor. Toe ek ’n koeël
daarin sit, en dit skiet, het dit my amper doodgemaak.
99 Nou, hier is wat dit was: As dit ’n Weatherby Magnum van
die begin af was, sou dit nooit ontplof het nie. Want hoekom? Dit
sou, van die begin af, begin het op daardie snyblokke, dit sou
’n korrekte Weatherby Magnum gewees het, maar omdat dit iets
anders was, en iets daarvan probeer maak het wat dit nie was
nie, het dit ontplof.
100 Endiswat vandag fout ismet die Christene. Dis presies. Daar
is soveel mense wat Christelikheid probeer naboots, hulle raak
opgewonde, hulle gaan uit en probeer optree soos ’n Christen.
Wat gebeur? Die eerste bietjie drukwat kom, ontplof julle.
101 Maar as julle sou teruggegaan het na die begin en
wedergebore geword het deur die Gees van God, kan julle die
druk weerstaan, omdat Dit vir julle gestuur was. Dis reg. Julle
moet begin van die dood na die Lewe, julle moet sterf, in die

ashoop ingaan, en oorgevormword, as julle dit nie doen nie, gaan
julle iewers ontplof.
102 Ek het gelees hier nie lank gelede nie, ek het oor ’n onderwerp
gepreek, naamlik Die Arend Wek Haar Nes Op, in Chicago, en
het gelees van ’n sekere soort arend. Daar’s veertig verskillende
soorte van hulle, sê hulle, beteken “een wat met die bek skeur.”
God vergelyk altyd Sy mense met arende, Hy noem Homself
Jehova-Arend, en Sy klein arendjies, dis hulle wat uit Hom
gebore is; en ek het al baiekeer ’n kru illustrasietjie daaroor
gemaak, hoedat, hoe die arend haar kleintjies gereed kry om te
vlieg, en hulle opneem in die lug, en hulle loslaat.
103 En as ’n kraai daar probeer opkom het, sou elke veer uit hom
uitgeval het, hy’s nie drukvas gemaak daarvoor nie, sien, hy kan
nie die druk hanteer nie. Maar die arend is die enigste voël wat
gebore is met daardie soort veer, wat so hoog kan gaan dat ’n
valk nie eers naby hom kan kom nie. En hy het oë, en hoe hoër jy
gaan, hoe verder kan jy sien. En wat sou dit hom baat om daarbo
te kom, as hy nie oë gehad het om baie ver te sien nie? Hy kon nie
terugkyk van waar hy vandaan gekom het nie.
104 En dis hoe dit is met ’n Christen. Party van die mense het
miskien ’n aasvoël geaardheid, wat die dinge van die wêreld
vreet, en die aasvoël, en daarbo saam met ’n arend probeer
vlieg, wel, hy—hy ontplof, daar’s te veel druk, jy moet daarvoor
gemaak wees.
105 En hierdie sekere soort arend, wanneer hy begin oud word,
word hy moeg, soos al ons ou mense, en hy kry ’n kors oor sy kop,
en hy raak so moeg, hy weet nie wat om te doen nie. En nou, die
Bybel het gesê die arend hernu sy jeug, so ek het hierdie kêrel
bestudeer. En wanneer hy oud en moeg word, en daardie kors
oral oor sy kop, vlieg hy net so hoog as wat hy kan gaan tot hy ’n
groot, hoë rots kry. Hy gaan sit langs hierdie rots, en hy sit daar
en kap sy kop teen hierdie rots.
106 Wat probeer hy doen? Die kors afkap, die hele kors. En die
bloed sal uit sy kop vlieg, hy gaan deur allerhande pynigings.
Maar solank hy van die kors op hom kan voel, moet hy dit afkry,
so hy kap dit teen die rots, hou net aan om dit te kap tot die hele
kors van sy kop af is.
107 En sodra die hele kors van sy kop af is, al bloei hy, gewond,
skree hy net so hard as wat hy kan, hy verlig die druk. Hoekom?
Want, sodra daardie hele kors af is, dan hernu hy sy jeug, sal dit
beslis kom, so hy, sodra die hele kors weg is, kan hy begin skree,
omdat hy weet hy het van die hele kors ontslae geraak. So sy jeug
sal beslis hernu word, so hy kan net die druk verlig, begin skree,
want hy gaan weer terug na ’n jong arend. Dis wonderlik. Ek’s
bly vir die arend, ek’s bly vir daardie voël.
108 Maar julle weet, ek ken ’n Rots waarnatoe ons kan gaan, en
kap in gebed, tot die hele kors van die wêreld van ons afgekap is,

tot al die ongeloof in God se Woord afgekap is, tot ons in ’n plek
ingaan waar alle dinge moontlik is. En sodra ons die hele wêreld
en ongeloof in God se Woord van ons afgekap het, dan kan ons
gil en skree omdat Ewige Lewe seker is, net so seker as enigiets.
Sekerlik, want die hele wêreld is afgekap.
109 As jy die wêreld aan jou laat bly, aanhou om die wêreld en
die dinge van die wêreld lief te hê, sal jy beslis sterf, maar as jy
van dit alles af kan wegkom, dan sal jou jeug herstel word, jy sal
Ewige Lewe hê; so bly daaroor.
110 Ekhet een of ander tyd gelees van die Vryheidsverklaring, toe
die slawe, die gekleurde broers, susters in die suide, toe hulle nog
slawerny gehad het. En toe die Vryheidsverklaring onderteken is
(Hulle was met swepe gemartel, en geslaan, ensovoorts, en was
slawe, en ons weet wat gebeur het.), hulle het gesê: “’n Sekere
oggend,” ek onthou net nie nou die datum nie, maar: “dis die
oggend wat julle vry gaan wees, en julle sal teen sonsopkoms vry
wees.Wanneer die son opkom, kan al die slawe vrywees.”
111 Daardie arme, armsalige, hard-geslaande slawe was so
angstig om vry te wees, dat die sterkste van hulle ver opgeklim
het, tot bo-op die heuwel. Die vroue en die swakkelinge het
afgekom. Diegene wat nie so sterk was nie, het ’n bietjie verder
afgeklim, en die vroue, dan die kinders. En die yslike groot
sterkes, wat in staat was om al die pad tot bo te gaan, hulle
het daar gestaan voor dagbreek, en hulle het gekyk, en hulle het
gekyk, tot naderhand hulle die strale begin sien het van die son
wat opkom, dit was nog donker in die vallei, hulle het dit verder
aangestuur. Een het van bo af geskree: “Ons is vry!”Die volgende
een het afgeskree: “Ons is vry!” Al die pad ondertoe tot in die
vallei: “Ons is vry! Die son is op!” Hulle kon die druk verlig, en
skree en gil so hard as wat hulle kon, want hulle was vry, die
son was op.
112 Dit was die s-o-n, maar, o, broer, nou is die S-e-u-n op. Ons
is vry! Halleluja! Die tekens van Sy opstanding is reg onder ons:
“Jesus Christus, dieselfde gister, vandag, en tot in ewigheid.” Hy
is nie dood nie, maar Hy lewe vir ewig. Die Seun is op, ons kan
skree en God prys. Die Seun is op, en ons lewe. Hy is met ons, in
ons, omSyTeenwoordigheid te bevestigmet tekens enwonders.
113 Die S-e-u-n is op, die slawe van sonde, en kerkdenominasie,
kerklikheid, en al daardie dinge, julle is vry. Die Seun van God
het opgestaan met genesing onder Sy vleuels, en die Seun is op.
Ek’s so bly daaroor.
114 Eenkeer bo in Kentucky, bo in die bergstreek waar ek
vandaan kom, het ek gepreek. En ek het, vroeg in die middag,
ek, gepreek oor die hel, vuur, en swawel vir die ongelowige, daar
was ’n ou houtkapper wat daaragter gesit het, en ek het gesê: “Al
julle dronkaards” en hy was een, ek het gesê: “julle beter bekeer.
Maak reg met God.”

115 Daar het ’n kêrel die aand vantevore ingekom, hulle het
mielies geoes, en hy het ’n—’n groot spyker gehad wat in sy
oorpak gesteek was, hy het gesê: “Ons sal soontoe gaan,” ek het
vir omtrent ’n jaar gepreek, gesê: “ons sal daardie predikertjie
by die venster uitgooi.”
116 So, hy het by die deur gekom, iemand het vir my kom sê, gesê:
“Dis die rofste klompwat daar hierrond is.” Daar gestaan, yslike
groot, fris kêrel, sy arms gevou, baard wat aan sy gesig hang,
omtrent dertig jaar oud, o, hy het wreed gelyk, en hy het na my
bly kyk, ek het net reguit aanhou preek: “Bekeer of vergaan!”
117 Hy het ’n bietjie te lank gebly, die Heilige Gees het hom
beetgekry, hy het op die vloer geval, hy kon nie gou genoeg by
die altaar kom nie. Hy het met sy hande bo sy kop gekom, en
geskree: “God, wees my genadig!”
118 Die volgende aand het sy kindjie daaragter gesit, sy
dogtertjie het vir my ’n bossie blomme gegee toe ek by die deur
ingekom het, sy het gesê: “Broer Bill, ons het ’n nuwe pappa by
die huis. Ek wil vir jou wys dat ek jou liefhet omdat jy hiernatoe
gekomhet, en Jesus ’n nuwe pappa vir ons laatmaak het.”
119 En hierdie ou dronklap wat daar gesit het, en ek het gesê:
“Al julle dronklappe, al julle sondaars, bekeer,” en hy het kwaad
geword, en hy het opgestaan en huis toe gegaan, en bed toe
gegaan.
120 Ek het onder in my oupa se huis gebly, en so toe, terwyl ek die
diens gehou het. En daarbo, sou ons…jy gaan oor die heuwels
met ’n lantern in hulle hand.
121 En so toe die…Omtrent rondom middernag het hierdie ou
kêrel gekom, hy het teen die deur geslaan. En ek het gesê…
die deur oopgemaak. Hy het gesê: “Broer Branham, ek wil hê jy
moet vir my bid.” Gesê: “Ek het die verskriklikste droom gehad
’n rukkie gelede,” en hy het gesê: “Ek—ek kan dit net nie deur die
nag verduur nie.”

Ek het gesê: “Wat makeer?
122 Hy het gesê: “Ek—ek het gedroom ek is ’n konyn.” En hy het
gesê: “Ek het buite in die veld gesit, net besig om klaar te vreet
en ’n lekker tyd te hê, en gedoen wat ek wou.” En ek het gesê:
“Naderhand het ek die getjank van ’n hond gehoor,” en gesê: “die
hond was net op my.” En gesê: “Ek het begin hardloop,” maar
gesê: “die hond was vinniger as ek.”
123 En gesê: “Ek het omgedraai en gekyk, en daar was ’n groot
rots waarvan ek al gehoor het.” En gesê: “In daardie rots was ’n
—’n gat,” en gesê: “ek het geweet, as ek net voor daardie hond by
daardie gat kon kom, sou ek veilig wees, maar as ek hom nie kon
klop nie, sou hy my kry.”
124 En gesê: “Broer Branham, terwyl ek gehardloop het met alles
wat in my was, in die wete dat ek enige oomblik opgevreet sou

word, want ek kon die warm asem van die hond voel soos hy op
my hakke was,” en gesê: “meteens, toe hy gegryp het, het ek in
die gat ingeglip.” En gesê: “Toe ek ingekom het, het ek gaan sit,
die druk verlig.” Dis reg.
125 Hy is ’n Rots in ’n land wat versmag. Daar is ’n skeur in
die Rots vir sondaars, ongeloof, vlug net in die Rots in en wees
beskut; Christus is ons Rots. Mense hardloop vandag agter alles
aan behalwe Christus, hulle hardloop agter denominasies aan,
hulle hardloop agter sensasies aan, almal het bloed, vuur, rook,
of iets, en mense hardloop agter dit aan.
126 Waarom neem julle nie Sy Woord nie? Want Hy is die Woord,
hardloop daarin en jy is beskut, want “Hemel en aarde sal
verbygaan,maarMyWoord sal nie verbygaan nie.” Ja,meneer.
127 Vandag is dit altyd iets wat hulle moet doen, hulle sal na ’n
geloofsbelydenis toe hardloop, hulle sal aansluit en weggaan, en
alles, van een na die ander, maar hulle sal nie Christus probeer
neem nie. Hou Hom dop soos Hy Homself bevestig. Daardie bou
alles druk op, julle moet dit verlig. Glo net SyWoord.
128 Hoe kry ek dit, Broer Branham? Johannes 5:24, het Jesus gesê:
“Hy wat MyWoorde hoor, en in Hom glo wat My gestuur het, het
die Ewige Lewe, sal nie in die Oordeel kom nie; het oorgegaan uit
die dood in die Lewe.” Dis wat Jesus gesê het.
129 Handelinge 2:38, het Petrus gesê: “Bekeer julle, en word
elkeen van julle gedoop in die Naam van Jesus Christus, tot die
vergewing van julle sondes, julle sal die toevlug ontvang, julle sal
die Heilige Gees ontvang.Want dit kom julle toe, en julle kinders,
en hulle wat daar ver is, almal wat die Here onse God sal roep.”
Dis die plek om na toe te kom.
130 Markus 16 het gesê: “Vir hulle wat geglo het, sal hierdie
tekens volg.” Julle weet wat’s—wat’s aan die binnekant daarvan,
julle weet wat die resultate is. Wanneer jy dit doen, het jy
oorgegaan uit die dood in die Lewe, en het jy Ewige Lewe, en kan
jy die druk verlig. Waarom dit nie verlig nie? Mense so ontsteld,
so gekwel, verlig net die druk. Daar’s ’n Land oorkant die rivier,
daar is ’n Toevlug, en daardie Toevlug is Christus.
131 Vandag, hoef ons nie daaroor te wonder nie, ons weet dis
die waarheid. Wanneer God ’n belofte maak in Sy Bybel, en ons
sien dit word vervul, dan weet ons dis die waarheid. [Leë kol op
band—Red.] Daar’s niksmeer wat gedoen kanword nie.
132 Nou, hoe weet jy dit, hierdie dag wanneer die groot
konglomerasie van “Almal hierdie, en daardie, hierdie en
daardie het”?Maar, en onsweet dat God tekens gee, daar’s tekens
op die pad. As jy nie ’n teken gehad het nie, sou jy nie geweet
het waarnatoe jy gaan nie. Jy kan nie ’n padkaart neem en gaan,
tensy jy ’n teken het om te sien waarnatoe jy gaan nie. Hierdie is
die Padkaart,Hierdie is die Eenwat vir ons sê of ons reg is of nie.

133 Jesus het gesê: “Hierdie tekens,” in Markus 16: “sal die pad
aanwys.” Jesus het gesê in Johannes 14:12: “Hywat inMy glo, die
werke wat Ek doen, sal hy ook doen; meer as hierdie sal hy doen,
want Ek gaan na die Vader.” Dis die toevlug. Met ander woorde,
as jy in Hom inkom, sal Sy geaardheid en Sy Lewe in jou wees,
en jy kan dit voel, jy kan dit sien, en dit sal net presies die Lewe
voortbring wat die Bybel gesê het dit sal voortbring.
134 As jy ’n rank gekoop het en dit was ’n wingerdstok,
en daardie wingerdstok het voortgegaan en ’n loot daarvan
voortgebring, en daardie loot het druiwe daaraan gehad, nou, hoe
gaan jy die volgende rank kry met ’n pampoen daaraan, en die
volgende rank wat van daar af kom, het iets anders? As dit is, is
dit ’n geënte rank.
135 En dis wat vandag fout is, ons het te veel geënte goed wat
“die Kerk van Christus” genoem word. Ons het te veel ente, Dit
getuig net van Homself.
136 Hier ’n paar weke gelede het ek gepraat op die internasionale
uitsending van die Volle Evangelie Sakemanne in Kalifornië. En
toe ek het, het ek van ’n boom gepraat wat ek by Broer Sharrit
se plaas in Phoenix gesien het, ek dink dit het nege verskillende
soorte vrugte daaraan gehad, en dit was ’n lemoenboom. En ek
het gesê: “Ek wil vir jou iets vra, Broer Sharrit.” Ek het gesê:
“Nou, daar is ’n pomelo, en daar is ’n—’n naartjie, ’n tangelo, en
’n suurlemoen.” O, ek weet nie hoeveel sitrusvrugte aan daardie
boomwas nie. En ek het gesê: “Daardie boom, hoe het hulle daar
gekom?”

Hy het gesê: “Wel, ek het hulle geënt, hulle is almal sitrus, so
ek het hulle geënt.”
137 Ek het gesê: “Nou, volgende lente, of die volgende keer wat
dit dra, siende dat dit oorspronklik ’n lemoenboom is, dan sal dit
dra, sal al hierdie takke lemoene dra?”
138 Hy het gesê: “Nee, nee. Uh-um. Nee. Dit sal voortbring
watter soort tak daarin is.” Gesê: “As dit is—as dit is ’n—as dit
’n suurlemoentak in ’n lemoenboom is, tog, sal dit suurlemoene
dra.” En gesê: “As dit is ’n—as dit ’n—’n naartjietak is, sal dit
naartjies dra, wat van dieselfde lewe leef.”

Ek het gesê: “Sal dit dan nooit weer lemoene dra nie?”
Hy het gesê: “O, ja, wanneer die oorspronklike boomweer een

van sy oorspronklike takke voortbring, sal dit lemoene dra.”
Ek het gesê: “Prys God, daar’s dit!”

139 Jesus het gesê in Johannes 14: “Ek is die Wynstok, julle is
die lote.” En die eerste loot wat uit daardie Wynstok uitgekom
het, het hulle ’n Boek van Handelinge daarna geskrywe. Reg.
En vandag, het ons denominasies wat lewe van die naam
van Christelikheid, maar net denominasionele vrugte dra. Dis
reg. Maar as daardie Wynstok ooit nog ’n loot voortbring, sal

julle ’n Boek van Handelinge daarna skryf, want dit sal die
oorspronklike Lewe bring.
140 As die Gees van Christus in die Kerk is, wel, sal Dit die werke
van Christus doen, Jesus het so gesê. Dan kan ons die stoom
afblaas, die druk verlig. Jy hoef nie te hardloop van kerk tot kerk
nie, kom net na Christus toe.
141 Wat het Hy gedoen? Hoe het ons Hom geken? Wat sou Hy
wees as Hy vanaand hier in die stad was? Wat sou Hy doen as
Hy hier gestaan het? Hy sou julle van ’n Plek vertel het. “Moenie
bevrees wees nie…”Die eerste ding by die opstanding: “Moenie
bevrees wees nie, moenie ontsteld raak nie; Ek is Hy wat dood
was en weer lewendig is. Ek is dieselfde gister, vandag, en tot in
ewigheid.” Ons sou Hom ken. En dis hoe ons Hom vandag ken
omdat…
142 Hy het eendag geloop, na die opstanding, in die pad af saam
met ’n paar vriende op pad na Emmaüs, Kleopas en sy vriend.
En Hy het heeldag lank met hulle gepraat, hulle het Hom nie
geken nie. Maar toe Hy in die gebou ingekom het daardie aand,
in die herbergie, toe Hy gaan sit het, en hulle oë was verblind
daarvoor, en toe het Hy iets gedoen net soos Hy gedoen het voor
Sy kruisiging, en aan daardie teken wat Hy gedoen het, dieselfde
manier wat Hy dit gedoen het voor Hy gekruisig is, het hulle
herken dit wasHy, dit waswat hulle oë laat oopgaan het.
143 Nou, is dit nie net dieselfde vandag nie? Nou, ons is aan
die eindtyd, wanneer Hy belowe het dat hierdie—dat hierdie
Wynstok nog ’n loot sou voortbring. Hy het dit belowe aan die
eindtyd, en hier is ons aan die eindtyd. Ek gaan die bot van
daardie loot kry in die oggend, as die Here wil. Maar hier is ons
aan die eindtyd met dieselfde Jesus.
144 Nou, een sal sê: “Sluit by hierdie aan,” die ander sê: “Gaan
hiernatoe,” en alles, julle bou steeds druk op, julle weet nie waar
julle is nie. Waarom nie net na daardie Toevlug toe kom nie?
Waarom nie net na Hom toe kom, en kyk of dit reg is nie? Neem
Hom op Sy Woord; glo Hom.
145 Daar is Christus in die gebou vanaand. Christus het hierdie
belowe: “Waar ook al twee of drie vergader is in My Naam, sal
Ek in hulle midde wees.” Is dit reg? Wel dan, as dit nie reg is nie,
dan is die Boek verkeerd, Dit het iets vertel wat Hy nie gesê het
nie. Maar nou, hoe sal jy dan jou vertroue plaas, of die Boek reg
was? As die Boek reg is, en dit sê, neem Hom dan op Sy Woord,
en die—die Heilige Gees sal bevestig dat dit die waarheid is; dit
is: God iets gesê het, kom God iets bewys. Enige man kan sê wat
hy wil, maar dit maak dit nie reg nie; maar wanneer God kom en
bewys dat dit reg is, maak dit dit reg. Amen.
146 Glo julle dit? Is julle in daardie Toevlug? Julle het ’n reg tot
elke voordeel wat God het, as julle daarin is. Glo julle dit? Is julle
gelukkig om in hierdie Toevlug te wees? Kan julle net agteroor sit

en die druk verlig? Sê: “DankGod, ek het dit uiteindelik gemaak.
Ek is hier deur die genade van God. Ek is in die veiligheidsone,
niks kanmy nou skaad nie, ek’s beskerm deur die Bloed van Jesus
Christus, ’n Engeleskaar omring my.”
147 “Die Engele van God trek ’n laer rondom hulle,” hulle gaan
nie weg nie, hulle bly dag en nag daar: “trek ’n laer rondom hulle
wat Hom vrees.” En julle het ’n Toevlug. Julle kan Daarin inkom,
en elke voordeel…En watter tyd is dit om in hierdie Toevlug te
wees, en gemeenskap te hê met Hom!
148 Ek glo as ons Hom vanaand sou vra, as ons ’n bietjie
gemeenskap kon hê in Sy Teenwoordigheid, glo ek Hy sou dit vir
ons doen. En julle? Ek glo Hy sou.
149 Nou aan julle wat daardie begeerte ’n rukkie gelede gehad
het, dat julle julle hand opgesteek het, wonder ek, vanaand, of
julle net met Hom sou gemeenskap hou met daardie begeerte vir
’n paar minute. As julle in daardie Toevlug is, kan julle Hom
aanraak, want, Hy is die Hoëpriester wat aangeraak kan word
deur die gevoel van julle swakhede, as jullle in daardie Toevlug
is, kan julle dit doen.
150 Nou, ek glo ons het gisteraand afgekom en gebedskaartjies
uitgedeel. Hoeveel is siek hier, wil voor gebid word? Laat ons
julle hande sien. Steek op julle hande, oral. O, ons kan nie ’n ry
hê sonder kaartjies nie. Dis…Sien? Ons kon dit nie doen nie,
want dit sou mekaar laat verdring. Maar laat ons—laat ons net
’n oomblik stop. Onthou, daardie babawaarvoor ons so pas gebid
het, binne minder as vier-en-twintig uur het God op die toneel
gekom, totdat Hy selfs die dokter verstom het. Sien? Sekerlik. Hy
is God, Hy genees die siekes.
151 Nou, as jy geweet het dat Jesus reg langs jou gestaan het, glo
jy, as jy Hom sou aanraak, dat Hy jou sou genees, soos die vrou
wat die bloedvloeïng gehad het? Glo julle dit?
152 Wel nou, as die Bybel hier vir ons sê, dat Hy dieselfde is
gister, vandag, en tot in ewigheid, laat ons net bid, en sê: “Here,
ek het in hierdie Toevlug ingekom, ek is U dienskneg, en nou is
ek aangetas deur iets, of daar’s iets verkeerd met my. Kan ek U
aanraak? As dit my geloof is, as ek genoeg geloof het om U aan
te raak, antwoord my dan. Nou, Broer Branham ken my nie, en
ek ken hom nie, maar U ken ons albei, en ek glo dat die Bybel
sê, dat: ‘U dieselfde is gister, vandag, en tot in ewigheid,’ en as
ons in U gedoop is, en U daarin ampte het om U groot Kerk te
laat werk tot volmaaktheid, om al die twyfel te kry, gaan ek die
arend wees vanaand, gaan ek teen hierdie Rots sit, en kap tot al
die ongeloof uit my uit is.” Sien? “Wanneer ek voel alle ongeloof
is weg, al my sondes bely het, sê: ‘Here God…’”
153 Nou, jy sê: “Broer Branham, ek rook nie, drink nie, kou nie,
pleeg nie owerspel nie.” Dit—dit is nie dit nie. Dis nie sonde nie,
dis die eienskap van sonde, dis die eienskap van ongeloof. Sien,

as jy geglo het, sou jy dit nie doen nie. Sien? Nee, dis nie wat
sonde is nie.Mense kan…Ongeloof is sonde: “Hywas nie glo nie,
is alreeds veroordeel.” Sien?Dis net ’n eienskap van ongeloof.
154 Maar as jy dit alles van jou kan afkap, sê: “Here God, ek glo
net presies wat U Woord gesê het, en ek glo, soos ons gisteraand
gepreek het, dat die verskyning van die Here voor die Koms van
die Here kom,” want dis net twee algeheel verskillende woorde.
Sien? Nou die verskyning, soos Hy belowe het in die laaste dae
dat Hy met ons sou wees.
155 En wat ’n Toevlug, en wat ’n troos is dit, Christene, dat ons
vanaand hier kan staan, in die Teenwoordigheid van God, ten
aanskoue van Sy Woord, en die onmoontlikhede wat Hy hierin
belowe het, kan ons reg voor ons gemanifesteer sien word!Wat ’n
wonderlike ding! As dit nie ’n Toevlug is nie, as dit nie ’n rusoord
is nie, weet ek nie wat sou wees nie, om Jesus te sien, Hy het gesê:
“Die werke wat Ek doen, sal julle ook doen.” O, wat ’n belofte is
dit nie! Nou, hoeveel glo dat dit die waarheid is? Goed. Nou, kom
ons bid.
156 Ons Hemelse Vader, U is God. Ek bid dat U sal gee, vanaand,
die dingewaarvoor diemense vra. En ek bid datUUself lewendig
sal toon, om troos te gee.
157 ’n Rukkie gelede, toe ek vir gelowiges gevra het om hulle
hand op te steek, Vader, sover ek kon sien, was dit eenhonderd
persent, dat almal van hulle gelowiges was. Vir baie, omtrent al
hierdiemense, is ek ’n vreemdeling,maarHere, U ken hulle.
158 Nou, ek het hulle vertel dat—dat daar ’n Toevlug is, ’n Toring,
’n—’n Rots in ’n versmagtende land, ’n Plek in ’n versmagtende
land nou, waarnatoe ons kan kom en beskut wees. Die Bybel het
gesê: “Die Naam van die Here is ’n sterk Toring, die regverdige
vlug Daarin, en is beskut.”
159 Nou, om die veiligheid te verseker, Here, dat die mense sal
weet dis nie denominasionele veiligheid nie, dis die Heilige Gees,
die Bloedveiligheid, waarin ons inkom, laat dit bekend wees
vanaand, Here, dat U steeds Jesus is, dat U opgestaan het uit die
dood, dat U nou ’n groot Hoëpriester is wat voorspraak maak
vir—vir enigiets waarvoor ons vra.
160 Ons glo dat U ons belowe het dat: “As ons enigiets sou vra in
U Naam, dit gedoen sou word.” U het dit belowe: “As ons in U
sou bly, en ons…en U Woorde in ons, ons dan kon vra wat ons
wou, en dit vir ons gegee sou word.”
161 Ons weet dat U U belofte hou, Here. En ek bid dat U U
Teenwoordigheid sal bevestig, vanaand. En ons vra U, Vader,
om dieselfde dinge hier sal laat gebeur, vanaand, voor die
mense, net soos dit het voor U kruisiging, dat hulle mag weet,
na tweeduisend jaar, dat Jesus nie een dag ouer is nie, Hy is
dieselfde Christus wat Hy altyd was, Hy kan nooit faal of nooit
verander nie.

162 Ek bid dat U hulle troos sal gee. En gee vanaand, Vader, dat
hulle wat weet ons is net mense, en hierdie dinge onmoontlik
sou wees vir ’n mens om te doen, maar God belowe het om dit
te doen vir Sy—Sy Kerk, Sy uitgeroeptes, diegene wat onder die
Bloed was. Skenk dit, Vader.
163 En as daar sonmmige hierbinne is, vanaand, wat nie onder
die Bloed is nie, mag vinnig en sagmoedig, mag hulle vra vir
daardie voorreg, en ek’s seker dit sal gegee word. Ons vra dit,
in Jesus’ Naam. Amen.
164 Nou, kerk, julle wat vertoef, ek praat nie van denominasie
nie, ek praat van julle mense in die denominasie, wat die Kerk is,
vra ek hierdie, dat daar ’n man is wat kan verbykom en enigiets
sê wat hy wil, maar as dit nie uit die Bybel kom nie, sou ek ’n
bietjie skepties daaroor wees.
165 Nou, God kan enigiets doen wat Hy wil doen, Hy is God, Ek
is nie een om te sê dat Hy dit nie doen nie. Hy sorg vir Sy Eie sake,
ek kan nie eers virmyne sorg nie, maar ekmaak staat opHom.
166 Maar wat as Hy belowe, en dis ’n Bybelteken? Soos: “In My
Naam sal hulle duiwels uitdryf; met nuwe tale sal hulle praat. As
hulle slange sal opneem, of iets dodeliks drink, sal dit hulle nie
skaad nie; as hulle hulle hande op die siekes lê, sal hulle gesond
word. Jesus Christus dieselfde gister, vandag, en tot in ewigheid.
’n Klein tydjie, en die wêreld sien My nie meer nie; tog sal julle
My sien, want Ek,” persoonlike voornaamwoord: “sal met julle
wees, selfs in julle, tot aan die einde van die wêreld. En die werke
wat Ek doen, sal julle ook doen.” Daardie is Bybeltekens, vriend.
Dis gelowigeswat oorgegaan het uit die dood in die Lewe.
167 Die Bybel sê dat Hy ’n Hoëpriester is wat aangeraak kan
word deur die gevoel van ons swakhede. Nou, as jy swakheid het
vanaand, of jy ken iemand wat swakheid het vanaand, as jy net
bid en God glo, as jy net nou vra, glo ek God, deur Sy Heilige
Gees in ons midde hier…
168 Nou, vriende, ons sien hierdie, baie van julle het dit gedoen
sien word, maar die probleem met die Amerikaanse mense, ons
het dit te veel gesien, dis nou te alledaags vir ons.
169 ’n Ou matroos het eendag van die see af gekom, en hy het ’n
man ontmoet wat besig was om af te gaan, ’n digter wat oor die
see geskryf het, maar hy het dit nog nooit gesien nie, en hy het
gesê: “Waarnatoe gaan jy, my goeie man?”
170 Hy het gesê: “Ek gaan na die see toe.” Gesê: “O, ek het
daaroor geskryf, wat ek gelees het.” Gesê: “Nou, gaan ek daarvan
leer.” Hy het gesê: “Ek gaan af om dit te ondervind. Ek het…
O, hoe opgewonde is my hart nie!” Hy het gesê: “Ek wil sy
soutbranders ruik, ek wil sy gelek en branders in die lug sien, ek
wil die meeue hoor skree, en die blou lug hulleself sien reflekteer
in sy water, in sy witkappe soos dit dans.” Hy was ’n digter, so
hy kon dit regtig beskryf.

171 En die ou matroos het gesê: “Ek sien niks so opwindend
daaraan nie,” gesê: “Ek was gebore daarop, meer as veertig jaar
gelede.” Sien, hy het dit soveel gesien, dat dit alledaags geword
het vir hom.
172 Dis wat die probleem is met die Volle Evangelie mense, maar
die uur sal spoedig aanbreek waar julle Daarvoor sal uitroep, en
Dit dan nie sal sien nie. Laat Dit nooit oud raak vir julle nie, laat
die Heilige Gees nooit oud raak vir julle nie, mag dit altyd vars
en nuut bly.
173 Mag elke daad vanGodmy siel verkwik. Ek is elke aand, elke
dag, verstom, soos ek aanstap en Hom aanskou soos Hy dinge
vertel, en dit sien gebeur net soos Hy gesê het dit sal gebeur, hoe
Hy dit sal voorspel maande voor dit gebeur, dit dan net presies
dophou, nooit een jota misluk nie.
174 SyWoord kan nie faal nie, Hy isGod. Enwatter toevlug is dit!
Watter troos om te weet dat ons nie kinders is wat net rondgegooi
word nie, nie weet waarheen ons gaan nie, ons weet waarnatoe
ons gaan, God het dit belowe, Hy bevestig Sy beloftes.
175 En mense mag julle vertel dat ons net te emosioneel is, dis
nie emosie nie, natuurlik, dit, op een manier is dit emosie. Maar
enigiets wat nie emosie het nie, is dood, so as jou godsdiens nie
’n bietjie emosie daarin het nie, beter jy dit begrawe, want dit—
dis dood. So dit is beslis opwindend.
176 Toe Jesus na, in Jerusalem ingekom het, het die mense
geskree en gegil tot mense gesê het: “Laat hulle stilbly.”
177 Hy het gesê: “As hulle stilbly, sal die rotse onmiddellik
uitroep.” Die Seun van God was op pad, en iets moet uit Sy
Teenwoordigheid kom.
178 Nou, die Seun van God is hier vanaand, ek glo dit. Ek’s nie
enige Seun van God nie, ek is aangenome seun van God, soos
julle is, ek’s ’n deel van Sy Gees. En as Sy Gees in my is…As ek
vir julle vertel het dat die gees van John Dillinger in my was, sou
julle verwag het dat ek gewere sou hê, en ’n booswig wees. As ek
julle vertel het die gees van ’n skilder was in my, sou julle van my
verwag om skilderye te skilder. As ek julle vertel het die gees van
een of ander groot soldaat was in my, sou julle vanmy verwag het
om al die wapens en alles te ken, omdat sy gees in my was. As ek
vir julle vertel dat die Gees van Christus in my is, dan behoort ek
die werke van Christus te doen, die soort Lewe te lei wat Hy gelei
het, ’n toegewyde Lewe vir die mense, wat reg is.
179 Ek dink aan die tyd toe die profeet na die mense toe gegaan
het, toe hulle hulleself soos die res van die mense wou maak. Dis
waar hulle ’n jammerlike fout gemaak het, toe hulle ’n koning
wou hê, soos die res van die mense wou maak. Dis jammerlik
dat ons ooit denominasie in Pinkster gesit het, die grense getrek
het, en dinge, dis jammerlik, dit het die ander kêrel afgesny. En
ons behoort nie te wil maak soos die ander kerke nie, ons is ’n

wedergebore groepmense, ons is vry. Ons is nie gebind deur enige
mens se geloofsbelydenisse nie, ons is vry in Christus.
180 Nou, maar dis jammerlik dat hulle dit gedoen het, maar ons
is steeds vry deur God se genade, en Hy is met ons vanaand. Ons
hoef nie rondgegooi te word, te sê: “Jy moet dit doen, en jy moet
dat doen, en dat doen” nie, ons sien net vir Christus onder ons
kom. En wat ’n troos is dit om presies dieselfde Christus te sien
wat belowe het: “Ek sal met julle wees, selfs in julle, tot aan
die einde van die pad, einde van die wêreld,” en reguit afkom
en Homself onder ons bewys (Is dit nie wonderlik nie?), Homself
dieselfde maak gister, vandag, en tot in ewigheid.
181 Daar’s nie baie mense hierbinne wat ek ken nie. Julle siek
mense, of julle wat ’n begeerte op julle hart het, en weet dat ek
julle nie ken, of julle begeerte weet nie, steek julle hand op. Wel,
dis net oral. Goed. Ek het geen beheer hieroor nie, dit beheer my.
Maar as dit dalk oor iemand komwat my wel ken, en iemand wat
ek ontmoet het of iets, en hulle ken, en hulle is van Jeffersonville
of iewers, noem julle dit dan.
182 Maar ekwil vir julle iets vra. Toe onsHere Jesus hier op aarde
gestaan het en oor Sy gehoor gekyk het, het ’n vroutjie eendag
Sy kleed aangeraak, en Hy het omgedraai en gesê: “Wie het
My aangeraak?” Hy het nie geweet wie dit was nie, die vroutjie
mag gesit het, soos julle—julle daar, en wat het Hy gedoen? Hy
het gesê…Hy het haar gevind. Sien, Hy het gev-…sy kon nie
verskuil bly nie, en Hy het gesê: “Jou geloof het jou gered.” Haar
vertel, haar bloedvloeïng het opgehou, omdat sy Hom aangeraak
het. Nou, sy het dit self gedoen. Nou, die Bybel het gesê dat Hy
die Hoëpriester is wat aangeraak kan word deur die gevoel van
ons swakheid.
183 Toe Petrus na Hom toe gekom het, net ’n ou onbeskofte
visserman, hulle…daar word vir ons vertel hy het nie eers
genoeg geleerdheid gehad om sy eie naam te skryf nie, maar tog
het dit God behaag omhomdie sleutels van die Koninkryk te gee,
dis reg, as gevolg van sy geloof. Hy het die openbaring gehad van
WieHywas, Hy het gesê: “Op hierdie rots sal EkMyKerk bou.”
184 Nou, Jesus is nie dood nie, Hy lewe, ’n Hoëpriester. En as Hy
dieselfde is gister, vandag, en tot in ewigheid, en Hy is dieselfde
Hoëpriester, as jy Hom aangeraak het, sou Hy dieselfde optree. Is
dit reg? Nou, Hy het belowe hierdie dinge sou gedoenword.
185 Ek glo in die Bybel, ek glo dat Dit die volledige Woord van
God is. Ek glo nie ons hoef uit daardie Bybel uit te gaan om
enigiets te kry nie, dat elke Goddelike belofte Daarin is. Ek glo
dit met my hele hart, my hele siel, al my krag, en met alles wat
in my is, glo ek Dit. Ek mag dalk nie genoeg geloof hê om elke
belofte te laat gebeur nie, maar ek sal beslis nie in die pad staan
van hulle wat wel die geloof het, wat Dit glo nie. Ek wil hê julle
moet Dit glo met alles wat in julle is.

186 Nou, ieder en elke persoon, as Christus in ons midde sal
inkom deur die Heilige Gees, en julle sal hê…Julle is Sy kinders,
die blokkewat in die Tempel is. Julle weet vandag hoor ons soveel
van, net soos dit in die vroeë dae was, daar’s soveel lidmaatskap,
“Ons moet so-veel lidmate trek.”

[Leë kol op band—Red.]…Woord, in seuns en dogters van
God. Dis reg. Ons het die messelwerk van God se Heilige
Gees nodig.
187 Die Bybel het gesê dat “Die Woord van God is skerper as ’n
tweesnydende swaard,” Hebreërs 4:12. “Die Woord van God is
skerper as ’n tweesnydende swaard.” Luister, die Woord, hoeveel
glo dat in die begin die Woord was? Dis, eers was Dit ’n gedagte,
en Dit moet ’n gedagte wees, dan, wanneer dit uitgespreek word,
word dit ’n Woord. En dan: “In die begin was die Woord, en die
Woord was by God, en die Woord was God,” toe Hy Dit gespreek
het: “en dieWoord het vlees geword en onder ons komwoon.”
188 Nou, dit was Jesus, toe Hy hier op aarde was, het Hy die
gedagtes van die mense onderskei, dis wat alle ware gelowiges
laat weet het dat Hy die Profeet was waarvan Moses gepraat het,
wat opgerig sou word. Hulle het vir honderde jare nie ’n profeet
gehad nie.
189 Ek glo dis weer tyd, dat, die Bybel belowe dat daardie Gees,
in die laaste dae, op die aarde sal kom, en die geloof van die
kinders weer sal terugbring na die Pinkstervaders, terug na
die oorspronklike geloof. Ek glo dis die Aandligte. Ek glo dat
Dit hier is.
190 Ek glo dat die Gees van God, dat Christus, hier is vanaand.
En ek vra jou, as my vriend, en my broer en suster, glo dat Jesus
Christus, die Seun van God, teenwoordig is. En wanneer jy dit
glo, raak Hom aan met jou swakheid, deur jou geloof om dit te
glo, en sê: “Here God, as daardie man, hy ken my nie, ek ken hom
nie, hy ken my nie, maar as hy my die waarheid vertel het, laat U
Gees dan deur sy lippe praat, en laat ek U aanraak, en bevestig
U dit dan deur sy lippe.”
191 Soos die vrou het toe sy die soom van Sy kleed aangeraak
het in daardie dag, raak jy Sy kleed aan, want Hy kan aangeraak
word deur jou geloof, soos daardie vrou, miskien nie fisies nie,
maar soos daardie vrou. Sal dit jou bly maak en laat gelukkig
wees in die Toevlug as dit…as jy kon, Hom dit kon sien doen?
Steek op julle hande as julle glo Hy sal dit doen. Dankie.
192 Nou, Vader, dis al wat ek weet om te sê. Ek probeer
hulle vertel van ’n veilige Plek waar hulle net kan rus, en,
God, Hierbinne is genesing, Hierbinne is ’n Rots waarteen alle
ongeloof afgekap kan word, die Rots van die Woord. En mag
die Woord nou vorendag kom en vleesgemaak word onder ons.
En Dit het gesê: “Dit is skerper as ’n tweesnydende swaard, Dit
dring deur selfs onder tot die skeiding, en ’n Onderskeier van

die gedagtes van die hart,” ’n Onderskeier van die gedagtes van
die hart.
193 “As julle in My bly, en My Woord in julle, vra dan wat julle
wil.” Here, ek is weggewys, oor geloop, gekritiseer, maar ek het
probeer getrou bly, ek’s bly om dit te doen met U Woord, laat Dit
altyd in my hart bly. En voor hierdie gehoor vanaand, waarby ek
weer eendag sal staan, indien nie weer op aarde nie, by die Dag
van daardie groot Dag wanneer Jesus kom, ek het…weet dat U
Woord Waar is.
194 Help my, O Heer, dat ek gebruik sal kan word vanaand.
En as…Ek weet ek’s nie ’n teoloog nie, Vader, U het my nooit
daarvoor geroep nie, maar ek bid dat U die bediening wat U vir
my gegee het om die mense mee te seën, nou sal laat vorendag
kom. In die Naam van Jesus Christus, mag die Woord kom, en
deurdring tot hier onder, en die gedagtes van die hart onderskei,
dat die mense mag weet dat die Woord van God in ons bly. In
Jesus’ Naam, vra ek dit, tot die glorie vanGod. Amen.
195 Kyk hiernatoe, nou, ek sê hierdie soos Petrus en Johannes,
wat deur die Skone poort gegaan het, hy het gesê: “Kyk na ons.”
Dis wat ek julle vra om te doen, hiernatoe te kyk, nie na my nie,
maar wat ek gesê het. Waarvoor julle ook al ’n begeerte in julle
hart het, glo dat God dit vir julle sal gee. Julle sê: “Here Jesus,
laat ek U aanraak.”
196 Hoeveel in hierdie gebou het al ooit die foto van daardie Lig
gesien, die Engel van die Here, wat hier in Washington hang? Ek
is julle broer, daardie Lig, as julle Dit kan sien, Dit hang nou
nie eens twee voet van my af nie. Glo net. As julle Dit nie kan
sien nie, sien, bid, en kyk of God nie sal bevestig nie. Daardie
Lig, as daardie Lig daardie selfde Lig is wat vir Paulus op die
pad af na Damaskus ontmoet het (Hy het gesê: “Ek is Jesus,” Hy
het terugverander na God toe, terug na Gees toe, die Woord wat
vleesgeword het, Hy het teruggekom na die Woord.), as Daardie
dieselfde Lig is, sal Dit dieselfde soort van ’n Lewe voortbring,
dieselfde handeling. Sien Dit?
197 Hierdie damewat net hier sit, is ons vreemdelinge virmekaar,
dame? Ek ken jou nie, ek het jou nog nooit gesien nie. Glo jy
dat ek Sy dienskneg is? Glo jy dat die Woorde wat ek gepreek
het, die waarheid is? En ons is totale vreemdelinge vir mekaar,
jy’s net, sover as wat ek weet, ’n vrou wat ingeloop, hier gaan sit
het. Maar jy het geglo vir iets, jy probeer iets van God kry. En
as ek ’n dienskneg van God is, en ek het die waarheid van God
vertel, enGod seWoord enwaarheid bly hierbinne, sal Dit Ditself
voortbring, sal Dit dit verklaar. Jy sal weet of dit die waarheid
is of nie.
198 Jy bid vir iemand, dis jou kind, dis daardie dogtertjie wat
net daar sit. En daardie dogtertjie, glo jy Hy sal my vertel wat
verkeerd is met haar? Sal dit jou help? Sy het hartprobleme. As jy

sal glo met jou hele hart, en soontoe loop en jou hande op daardie
kind lê! Gaan soontoe, lê jou hande op die kind.
199 Die skoot wat haar na hierdie aarde toe gedra het, die hand
van die moeder lê op die kind, Here, as sy genoeg geloof gehad
het om U kleed aan te raak, dan kom ek met die Swaard van God
deur dieWoord vanGod om ’n operasie te doen.
200 Kom uit, Satan, ek sny jou uit met die Woord van God, met ’n
belofte, dat hierdie tekens vir hulle, wat glo, sal volg. Verlaat die
meisie, in die Naam van Jesus Christus. Amen.

Glo jy sy sal lewe, en gesond word? Soos jy geglo het, so sal
dit wees.
201 Nou, ek vra iemand om die vrou te ondervra, vra haar of elke
Woord wat gesê is, waar was. Ek ken nie die vrou nie, ek het
haar nog nooit gesien nie, weet niks van haar af nie, maar wat
gesê was, is waar.
202 Wat van iemand hierdeur? Wat van julle wat glo? Laat ons
ten minste twee of drie kry vir ’n getuienis. Ek’s bly om in hierdie
Toevlug te wees, ek’s beskut vir altyd. Ek het Hom lief. Hoe soet
is dit om te vertrou op Jesus!
203 Wat ’n uitdaging vir die mense! Hy het belowe: “Dit sal Lig
word in die aandtyd. Daar sal ’n dag wees wat nie dag of nag sal
wees nie.” Dit was ’n—’n dag van somberheid, net genoeg om te
wandel en te aanvaar. “Maar in die aandtyd sal dit Ligword.”
204 Dametjie, jy is net so bewus as wat jy kan wees dat iets
gebeur het, ek kyk reguit Daarna, daardie Lig het reg bo-oor jou
gaan hang, ek kyk reguit Daarna. Ek het jou nog nooit vantevore
gesien nie, ek reken ons is vreemdelinge vir mekaar. As dit reg
is, steek jou hand op.
205 Daar’s ’n donker skaduwee om jou, dis ’n skaduwee van die
dood. Jy ly aan ’n—’n gewasse, en daardie gewasse is op jou bors,
albei borste. ’n Groot persentasie van jou borste is bedek met
gewas. Jy het een hoop: dat jy genoeg geloof het om Hom aan
te raak om so-iets te doen. Jy’s ’n goeie persoon, ek het ’n goeie
kontak van die Gees met jou. Glo jy dat ek Sy profeet is? Jy weet
ek ken jou nie, en jy weet dit, jy’s bewus dat daar ’n baie soete
gevoel oral rondom jou is, dit is daardie Lig, daardie Liggloed.
206 Jy’s nie van hier nie, jy’s van weg van hier, Birmingham. Ek
sien daardie piesangmark daar. Jou naam is Mejuffrou Vincent,
dit is waar. Hê geloof in God. Nou, op hierdie tyd, dame, is dit
weg van jou, daardie skaduwee wat oor jou was, het weggegaan.
Nou, jy moenie twyfel nie, jy sal gesond word.
207 Ek vra enigiemand om die vrou te kom ondervra, uit te
vind. As daar ’n dokter teenwoordig sou wees, waarom nie kom
vra, en ondersoek nie? Jy’s ’n bietjie skepties. Wat, ek weet dis
teenwoordig, so—so waarom dit nie sê nie? Ek het dit altyd
uitgeroep, maar dit maak te veel gevoelens seer.

208 Wat van iemand hierbinne? Party van julle ver agter iewers,
hê geloof. Ek kan nie hierdie doen nie, doen julle dit. Ek probeer
Hom net verteenwoordig, Hom weerspieël, soos in ’n spieël, vir
julle, my lewe Sy spieël maak, dat Hy Homself mag weerspieël.
Julle weet ekweet nie hierdie dinge nie, en kan hulle nie doen nie.
Ek net…Hê julle net geloof, enmoenie twyfel nie, glo.
209 Reg hieragter, dis ’n man, Dit is bokant ’n man. Hy ly
aan ’n senuweetoestand, ek hoop hy mis dit nie. Hy’s van
Pennsilvanië. God, help my. Mnr. Carnes, staan op jou voete.
Ek’s ’n vreemdeling vir jou, ek ken jou nie. Daardie goed waar
is, steek jou hand op. Gaan huis toe, jy’s gesond. Jesus Christus
maak jou gesond.

Glo julle in God? Glo ook dat ek julle die waarheid vertel het
van Jesus Christus, Sy Teenwoordigheid.
210 Ek glo dis drie rye. Wat het ons, nog een? Kom ons gaan
hiernatoe. Wat van party van julle daarbinne. Sal julle glo?
Hoeveel ly, het hulp van God nodig, en julle glo dat…en julle
weet nie…julle weet dat ek nie julle toestand ken nie, steek julle
hand op, sê: “Dis ek, ek—ek glo.” Net oral. Hê nou geloof.
211 Hierdie kêreltjie wat hier sit met sy hand op, het nie geweet
jy het soveel geloof gehad nie, het jy? As jy genoeg geloof het,
in jou toestand, om vir God op die toneel te roep, moenie nog ’n
druppel whisky drink solank as wat jy leef, en moet nooit nog ’n
sigaret rook nie, glo God, en jy sal gesond gemaakword. Sal jy dit
aanvaar? Sal jy dit glo?Goed, gaan dan, enGodmaak jou gesond.
212 Kom ons sê: “Prys die Here.” Glo julle Hy is hier? Hoeveel
van julle wil julle ongeloof bely en sal graag wil sê: “God, wees
my genadig,” in die Teenwoordigheid van die Heilige Gees? “Ek
weet dat daar geen mens op aarde is wat daardie dinge kan doen
nie. Wees my genadig.” Bely jou foute, sê vir God: “Ek was—ek
was onbesorgd, Here. Ek wil nou in hierdie groot gemeenskap
ingaan, ek wil in hierdie Toevlug ingaan. Ek gaan U glo met my
hele hart.” Steek op jou hand en sê: “God, dis ek, dis ek, ek’s—
ek’s aan die einde van die pad, ek—ek wil reggemaak word.” Glo
julle dit? Bely nou julle sondes. Kom ons bid. Bid elkeen van julle
op julle eie manier.
213 Here Jesus, ons is mense, Here, ons is gereed om ons sondes te
bely. Ek bely die sondes van hierdie mense, ek bely my eie sondes,
ons het te veel getwyfel, Here. Die ure raak donker, die Seun van
God gaan spoedig arriveer met…En ek bid, Hemelse Vader, dat
U ons sondes sal vergewe. Here, ek bid dat die Heilige Gees nou
elke ongeloof van ons sal wegneem.
214 O, as Hy net in ons hart kan inkom, sal daar nog ’n Dag van
Pinkster wees, daar sal so ’n—’n toestand wees in hierdie kerk,
en hierdie groep mense vanaand, tot dit oraloor die land vertel
sal word teen die oggend.

215 Heilige Gees, breek elke grens van sonde. Mag Dit dit
deurkom soos die straalvliegtuig deur die sondegrens, en elke
band van ongeloof breek. Mag elke arend sy kop kap teen die
Rots van die Eeue tot dieHeiligeGees totale beheer oorneem.

Satan, jy is verlore, jy het die stryd verloor en, in die Naam
van Jesus Christus, verlaat hierdie gehoor, kom uit hulle uit, tot
die eer van God.
216 Noudat julle julle sondes bely het, noudat julle glo, glo julle
dat julle elke band afgekap het van julle begrip, dat niks julle
hinder, daar nie een ding in julle pad is nie, maar julle glo dat
julle vry is? Glo julle dat al die ongeloof van julle af weg is?
Glo julle dat julle nou in daardie rus-oord is? Julle al die druk
verlaat het: “Sal ek genees word? Kan ek genees word?” Julle is
alreeds genees.
217 “Broer Branham, as jy jou hande op my lê…”My hande het
niks daarmee te doen nie, dis Sy hand. As jy ’n sondaar is, is jy
alreeds gered, glo net, en aanvaar dit, en tree daarvolgens op. As
jy siek is, is jy alreeds genees.
218 Sou God hier staan en so-iets doen, en ’n huigelaar toelaat,
dat iemand wat nie weet waarvan hulle praat nie, hiernatoe kom
en ’n—’n leuenaar sou—sou bevestig, ’n huigelaar sou bevestig?
God werk nie met sondaars nie, God werk met Waarheid, en Sy
Woord is dieWaarheid, en ek het julle dieWaarheid vertel.
219 En, vriende, ek sê, vanaand, as julle sal glo wat ek julle vertel
het, sou daar nie ’n siek persoon onder ons wees nie. Elkeen van
julle is genees, deur Sy wonde het daar alreeds genesing vir julle
gekom. “Deur Sy wonde het daar vir ons genesing gekom.” Glo
julle dit?
220 Nou, julle wat glo in oplê van hande, julle het julle hande
opgesteek dat julle gelowiges was, lê dan jou hand op iemand
voor jou in die sitplek. Lê jou hand daar oorkant, jy wil…
221 Die Bybel sê nie: “die hande van William Branham,” die
Bybel sê nie: “die hande van Oral Roberts,” die Bybel het gesê:
“Vir hulle wat geglo het, sal hierdie tekens volg, as hulle hulle
hande op die siekes lê, sal hulle gesond word.” Nou, bid julle, bid
julle, bely julle; bely julle foute. Vertel vir God dat julle Hom glo,
en julle kan, elkeen, heeltemal gesond gemaak word in hierdie
uur. Glo. Halleluja! (…?…)

Hou vas daaraan, moet dit nie los nie. Bly daarby, dis ’n
belofte, God het so gesê. Moenie rondgeslinger word deur alles
nie, glo dit net nou.
222 Ek het jou lief, jy’s my vriend, ek probeer nie kru met jou
praat nie, maar ek—ek sê dit, ek moet dit beklemtoon anders
gaan Satan dit van jou steel, van hierdie groot vertoning van
die Teenwoordigheid van die Heilige Gees hier vanaand. Sonder
enige twyfel, Bybelbewys wat God gesê sou gebeur, daar is ’n

geweldige Rukwind wat in die gehoor probeer inkom, en om elke
siel te vul met die Teenwoordigheid van God; moenie dat Satan
dit van jou wegneem nie, hou daaraan vas, tot jy deur die grens
van ongeloof is. Amen.
223 Ek gee nie om hoe kreupel jy is, hoe siek jy is, wie jy is, of
waar jy vandaan kom nie, ek daag jou uit, in die Naam van Jesus
Christus, as jy dit bedoel het uit jou hart, staan op jou voete en
aanvaar dit. Maak nie saak wie jy is, wat jy is nie, staan op. Dis
reg, staan op, dis die manier. Amen. Staan oral op. Daar het julle
dit, ’n hele volle gehoor oral.

My Geloof Kyk Op Na U.
…geloof kyk op na U,
U Lam van Gólgota,
O, Verlosser…

Laat ons nou ons hande opsteek en dit vir Hom sing.
…Goddelike;
Hoor my nou wyl ek bid,
Neem al my vrese weg,
O laat my van vandag
Net Uwe wees! 

